
KIRISH.

Tarixiy janrda yaratilga asarlar badiiy adabiyotda eng asosiy mavzulardan
biri sanaladi. Tarixiy o‘tmishda sodir bo‘lgan voqealar, yaqin yoki olis o‘tmishda
yashagan tarixiy shaxslarga bag‘ishlangan asarlar yaratish esa badiiy adabiyotning
muhim vazifalari sirasiga kiradi. Jahon adabiyoti taraqgiyotida ham tarixiy roman
alohida o‘rin tutadi. Chunki, tarixiy vogea-hodisalarni hagqoniy, izchil, hujjat va
manbalar asosida tasvirlash yozuvchidan katta mahorat talab etadi. G’arb va Sharq
badiyatida ham tarixiy roman o’z mavqeiga egaki, bu turkumidagi romanlar gaysi
yurt bo’lmasin, o’sha mamlakat o’tmishidan darak beradi. Tarixiy romanlarni
mutolaa qilish orqali ajdodlar boshidan kechirgan vogealar silsilasi avlodlar ko’z
o’ngida gavdalanadi.

ADABIYOTLAR TAHLILI

Jahon adabiyotida tarixiy o‘tmish mavzusi U. Shekspir va F. Shshiert
tragediyalari, V. Skott, J. Golsuorsi, L. N. Tolstoy va boshqga yozuvchilarning
romanlarida katta mahorat bilan yoritilgan. O‘zbek ijodkorlaridan A. Qodiriy,
Oybek, O. Yoqubov, P. Qodirov, Muhammad Ali kabilar tarixiy mavzuda asarlar
yaratishda juda katta muvaffagiyatga erishdilar. Badiiy adabiyotda tarixiylik



masalalari borasida bir gator adabiyoshunos olimlar oz izlanishlarida munosabat
bildirganlar. Ular qgatoriga rus tanqgidchisi V. G. Belinskiy, A. Dolinin, R. Bertlani
nomlarini keltirish mumkin. Adabiyotshunos olim D. Quronov o‘zining “Adabiyot
nazariyasi asoslari” kitobida adabiyotshunoslikka eng yaqin sohalar qatorida tarix
fanini, tilshunoslik fanidan keyingi ikkinchi yaqin fan sifatida ta’kidlaydi. Taniqli
adabiyotshunos va ijodkor Izzat Sulton o’zining adabiyot nazariyasi kitobida,
“Badiiy adabiyotni konkret bir tarixiy davrga alogador ekanligini ta’kidlaydi.
Qodiriyshunos olim B. Karimov va professor Abdulla A’zamov tarixiy asarlar
hagida gimmatli fikrlar bayon etganlar. Ualr tomonidan badiiy adabiyotdagi
tarixiylik borasida keltirilgan fikrlar va ma’lumotlardan maqola yozishda keng
foydalanildi.
TADQIQOT METODOLOGIYASI

Magolada badiiy asarlar tarkibiga kiritilgan tarixiy faktlar va ularning badiiy
asardagi zamon va makon masalalaridagi o‘rni, tarixiy mavzularda yaratilgan
asarlarning badiiy adabiyotdagi ahamiyati va ijodkorning tarixiy asarlar yozish
jarayonidagi e’tiborga olishi kerak bo‘lgan jihatlar haqida so‘z boradi. Tarixiy
faktlarga asoslangan asar yaratish jarayonida tarixchi olim va ijodkor yozuvchi
mehnati giyoslangan va giyolash-taqqoslash, tahlil usullardan foydalanilgan.
Tarixiylik borasidagi fikrlar tavsiflangan va muallif tomonidan ularga ilmiy
munosabat bildirilgan.

TAHLILLAR VA NATIJALAR

O’zbekiston Milliy entsiklopediyasida tarixiy janrga shunday ta’rif berilgan:
“Tarixiy mavzuda asar yozuvchi muallifdan tasvir etilayotgan davr hayotini yoki
tarixiy shaxsning hayoti va faoliyatini tarix hujjatlari (arxiv materiallari, xotiralar
va h.k.) asosida o’rganish, shu davrning tarixiy koloritini haqqoniy ifodalash,
personajlar nutgida o’sha davr kishilari tiliga xos xusussiyatlarni aks ettirish talab
etiladi”[1].

Ingliz tilidagi Britanika rasmiy saytida esa: “Historical novel, a novel that
has as its setting a period of history and that attempts to convey the spirit, manners,

and social conditions of a past age with realistic detail and fidelity (which is in



some cases only apparent fidelity) to historical fact”[2]. “Tarixiy roman, tarixning
bir davrini belgilaydigan va o’tgan asrning ruhi, xulg-atvori va ijtimoiy
sharoitlarini realistik tafsilotlar va sodiglik (bu ba’zi hollarda faqat aniq qilib,
bo’rttirmasdan) bilan yetkazishga harakat giladigan tarixiy faktlarga asoslangan
roman” — degan ta’rif beriladi.

Adabiyotshunoslikning boshga fanlar bilan alaogasi hagida gap
ketganda taniqli adabiyotshunos olim D. Quronov o‘zining “Adabiyot nazariyasi
asoslari” kitobida adabiyotshunoslikka eng yaqin sohalar gatorida tarix fanini,
tilshunoslik fanidan keyingi ikkinchi yaqin fan sifatida ta’kidlaydi. “Adabiyotni
jamiyatning badiiy tarixi deb atashlari bejiz emas.” - deydi u. “Zero, agar har
ganay asar o‘z davrini muayyan darajada aks ettirar ekan, milliy adabiyot
xazinasidagi asrlarda o‘sha millatning tarixiy yo‘li, taqdiri aks etadi. Bu esa
adabiyotshunoslikning tarix fani bilan uzviy alogada bo‘lishini zaruratga, tabiiy va
qonuniy holga aylantiradi. Muayyan bir davr adabiyotini yoki o‘tmishda
yaratilgan bir asarni tadqiq etayotgan adabiyotshunos o‘sha davr ijtimoiy-tarixiy
xodisalarini o‘rganmog‘i shart, aks holda u o‘rganilayotgan davr adabiyotida
kuzatilgan xodisalar mohiyatini ham, tahlil gilinayotgan asarning mazmun
nozikliklarini ham to‘la anglay olmaydi. Adabiyot xalgning badiiy tarixigina

emas, milliy tafakkur tarixi hamdir” — deb yozadi ushbu kitobda[3. 22].

Yuqoridagi ta’riflarga asosan, barcha tarixiy romanlarda, o’tmishga sayohat
gilinadi; ularning ba’zilarida gahramon noma’lum hududlarni bosib o’tishga,
chegaralarni kesib o’tishga, urushlar olib borishga va milliy chegaralarni
kengaytirishga yordam beradigan sayohatni boshidan kechiradi. Ba’zan
gahramonning bunday harakati o’z vaqtida shunday harakatga aylanadiki, u
jismonan oldinga harakatlanish va turli farglarga garshi turishga majbur qiladi.
I[jodkor tarixiy mavzudagi asar yaratish jarayonida, ham tarix haqiqatiga tayanadi,
ham badiiy to’qimadan samarali foydalanadi. Shu bois ham, tarixchilar bilan
ijodkorlarning tarixiy fakt va materiallarga munosabatlari turlicha bo‘ladi. To‘g‘ri,

tarixiy makon va zamondagi voqea-hodisalarni fakt hamda materiallar asosida



sinchiklab, batafsil o‘rganish borasida tarixchi ham birday mashagqgat chekadi,
ko‘p mehnat sarflaydi. Ammo, ijodkor mehnati tarixchi mehnatiga nisbatan
og‘irroq va mas’uliyatlirogdir. Chunki, agar tarixchini, asosan, muhim tarixiy
vogeaning mohiyati, mazmuni qiziqtirsa, ijodkor har bir kichik detalning
haqqoniyligi borasida ham ko‘p tashvish chekadi. Tarixchi ko‘rganlarini,
bilganlarini xolis, haqqoniylik bilan aks ettiradi. [jodkor esa tarixiy faktlarga
tayansa ham, baribir, asarda yangi bir olam yaratadi, bu olam ijodkor badiiy
tafakkuri mahsuli bo‘lib, unga o‘z bahosini beradi. Ijodkorning o‘tmishga
munosabati 0‘z-o‘zidan paydo bo‘lmaydi. Uning tarixiy manbalarni o‘qishi,
o‘rganishi, o‘tmishning makon va zamon manzaralarini chuqur his qilishi,
anglashi, idrok etishi tufayli yuzaga keladi. Tarix haqiqati badiiy asarga
shundayligicha kirib kelmaydi. U yozuvchi fantaziyasi bilan to‘ldiriladi, muayyan
g‘oyaviy maqgsadga bo‘ysundirilishi barobarida, avvalo, ko‘z o‘ngimizda bir butun
mavjudlik gavdalanishi kerak. Ijodkor tarixiy asar yaratish asnosida tarixiy
shaxslar bilan birga shu shaxslar obrazini yorqin mujassamlantirish, tasvir
etilayotgan davr manzarasini keng va atroflicha yoritish magsadida to‘gima
gahramonlar obrazini ham asarga olib kiradi. Tarixiy mavzuda asar yozuvchi
muallif 0z asarida tasvirlayotgan tarixiy davr yoki tarixiy shaxlarning hayoti va
faoliyatini yoritishidan oldin tarixga oid hujjatlar, arxiv materiallari, xotiralarni
sinchiklab o’rganib chigishiga to’g’ri keladi. Bundan tashqari ijodkordan
tasvirlanayotgan tarixiy davrning tarixiy koloritini haqqoniy ifodalash, personajlar
nutqgida o’sha davr kishilari tiliga xos xususiyatlarni aks ettirish ham talab etiladi.
Yozuvchi yoki shoirning tarixiy mavzuga murojaat etishdan maqgsadi,
kitobxonlarni tarixiy o‘tmishdagi muhim voqealar, tarixiy shaxslar hayoti va
faoliyati bilan tanishtirish, ularda o‘z xalgining tarixiy o‘tmishiga nisbatan hurmat
tuyg‘usini uyg‘otish va shu yo‘l bilan ma’rifatli avlodni tarbiyalash;
zamondoshlarni tarixiy o‘tmish voqealaridan, tarixiy shaxslarning hayoti va
faoliyatidagi ibratli tomonlardan saboq olishga undash; bugungi voqelikdagi
ayrim noxush vogea va hodisalarga tarixiy o‘tmish voqealarini tasvirlash orqali

munosabat bildirishdir. Tarixiy voqgelikning badiiy to qima bilan qoshilib ketishi



kitobxonga yozuvchi tasvirlayotgan davr haqgiqgatini yanada aniqrog va yagqolroq
tasavvur qilish imkonini beradi. Shuning uchun ham adabiy asardagi badiiy
to gqimani boshga hech bir vosita bilan almashtirib bo'Imaydi. Badiiy to'qimaning

boshlanishi ijodiy niyatning tug’ilishidayoq yarq etib ko’zga tashlanadi.

Tarixiy o‘tmish mavzui asosan nasrning roman, gissa va hikoya,
dramaturgiyaning tragediya va drama, shuningdek, she’riyatning doston, ballada,
lirik she’r kabi janrlarida yoritiladi. Jahon adabiyotida tarixiy o‘tmish mavzusi U.
Shekspir va  F. Shshiert tragediyalari, V. Skott, J. Golsuorsi, L. N. Tolstoy va

boshga yozuvchilarning romanlarida katta mahorat bilan yoritilgan.

XIX asr ingliz adabiyoti tarixida Valter Skott alohida o’rin egallaydiki,
uning ingliz romantizmining gullab yashnagan davriga oid tarixiy asarlari
romantizmdan realizmga o‘tishning boshlang‘ich bosqgichlarini belgilab berdi. Rus
tanqidchisi V. G. Belinskiy: “Valter Skott yangi Yevropa san’atida tarixiy ijtimoiy
yo’nalishni ochdi”[4.258] deya e’tirof etadi. U o‘z fikrini davom ettirib, “Asr
san’atiga tarixiy yo’nalish ochish zamonaviy hayotning sirini topish
demakdir”[5.278], deya ta’kidlaydi. Valter Skott romanlari XIX asr ijtimoiy
roman janrining rivojlanishiga muhim bosqich bo’ldi. Balzak uning uning tarixiy
romanlarini badiiy mukammallik belgilari deb xisoblagan bo’lsa, Stendal uni
zamonaviy roman yozuvchilarining otasi deb ta’riflaydi. Pushkin uni “Shotlandiya
sehrgari” [6.6] deb ataydi. Valter Skott hayoti davomida chinakam dunyo
shuxratini boshidan kecirgan adabiyot tarixidagi birinchi yozuvchi edi. “Uning
asarlari Parij, Stokgolm, Varshava, Milan, va Moskvada sabrsizlik bilan o‘giladi
hamda tarjima gilinadi” deb yozgan edi rus yozuvchisi Nikolay Polevoy 1826
yilda. “Bu hali hammasi emas, matematik 0’z masalasining yechimini qoldirib,
Skottning romanini o’qib tugatishga kirishardi; Faylasuf o’zi uchun fagat mavhum
va zerikarli izlanishlar bilangina tushunarli bo’lgan inson qalbining bunday

sirlarini Valter Skott mahorat bilan ochganiga hayrtda qoldi”’[7.7]. Yevropaning



turli burchaklaridan ham yuz minglab kitobxonlar Valter Skottning tez fursatlarda
bir nechta tillarga tarjima qilingan va ko’plab nashrlarda chop etilgan yangi
asarlarini sabrsizlik bilan kutardilar. Rassomlar uning asarlarini madh etib rasmlar
chizar, Bastakorlar esa musiqa bastalardilar. Yuzlab Yevropalik yozuvchilar
“Valter Skott uslubida” roman yaratishga urindilar. Yarim asr davomida Valter
Skott buyuk inliz dramaturgi Uilyam Shekspir singari tarixni jonli ifoda eta olgan
va kitobxonlarni xayratlantirgan tarixchi sifatida tanilib keldi[8.322]. Shuning
uchun ham u ingliz adabiyotida “tarixiy roman asoschisi” deya tan olingan

yozuvchidir.

O‘zbek adabiyotida ham jadidchilik davrining ulug’ namoyandasi sifatida
tanilgan yozuvchi, shoir, dramaturg v apublisist, shuningdek o’zbek adabiyotida
roman janri, tarixiy roman asoschisi Abdulla qodiriyning jadidchilik g’oyalari
bilan sug’irilgan asarlari mana necha yillar bo’ldiki, xalq tomonidan sevib o0’qilib,
0’z muxlislsrini galbini ma’nan boyitib kelmogda. Adib o ‘zining har bir asarida
xalgning zabun holatidan kuyib so’zlaydi, millatni uyg’onishga da’vat etadi,
fikrlashga chorlaydi. Ingliz adabiyotida Valter Skott, o’zbek adabiyotida Abdulla

Qodiriy tarixiy roman asoschilari sifatida tan olindi.

O‘zbek adabiyotida zamonaviy tarixiy asar birinchi marta Abdulla Qodiriy
tomonidan yaratildi. Yozuvchining "O‘tkan kunlar" romani bilan o‘zbek

adabiyotida tarixiy roman janri maydonga keldi.

Qodiriyshunos olim B. Karimov shunday yozadi, “Alohida ta’kidlash
kerakki, Abdulla qodiriy yozgan asarlar xususida o’sha davrning Vadud Mahmud,
Abdurahmon Sa’diy, Miyonbuzruk Solixov kabi munaqgqidlari matbuotda turli
yo’sinda fikr bildirishdi. Sotti Xusaynning “O’tkan kunlar ” romani tangidiga
bag’ishlangan alohida kitobi bosildi. Oybek esa “Abdulla Qodiriyning ijodiy
yo’li” nomli maxsus tadgiqot yozdi”[9.143]. Mustaqillikdan so’ng Qodiriy

tarjimai xolining shu paytgacha oshkor etilmagan qirrglari yangi ma’lumotlar



bilan to’ldirildi. Bunga yaqgol misol qilib Abdulla Qodiriyning to’ng’ich o’g’li
Habibulla Qodiriy galamiga mansub “Qodiriyning so’nggi kunlari” nomli xotira-
gissasini olishimiz mumkin. Unda ilgari ma’lum bo’lmagan faktlar, qo’lyozmalar,

hujjatlar, arxiv materiallari gayta tahlil gilindi.

Abdulla Qodiriyning “O’tgan kunlar” asari to’g’risida adabiyotshunos olim
Izzat Sulton shunday degan edi. “Biz “O’tgan kunlar”’da XIX asrdagi o’zbek xalqi
hayotining keng va hagqoniy manzarasini ko’ramiz: Otabek, Yusufbek hoji,
Kumush va boshqgalar orqali oddiy sarbon va shohi to’quvchidan tortib, xon
saroyidagi amaldorlargacha bo’lgan xalgning hamma tabagalari ko’z oldimizdan
o’tadi. Biz fagat shu hayot manzarasini yozuvchi bilan birgalikda bevosita
mushohada etish natijasidagina feodal o’tmishning “eng kir, qora” kunlar bo’lgani
hagidagi haqiqatga yetamiz, romanning bosh g’oyasi vatanparvarlikka da’vat
ekanini fahmlaymiz”[10.98-99].

Zero, tarixiy romanlar orqali xalglar insoniyat tarixi to’g’risida juda ham

gimmatli ma’lumotlarni oladilar. Bu haqda professor Abdulla A’zamovning
O’zbekiston gahramoni Abdulla Oripovning ijodida tarixiy haqiqat masalasi
yuzasidan aytgan mana bu fikrlarini keltirish o’rinli:
“Odatda zamonning pastu-balandi bir necha usulda tarix sahifalariga muhrlanadi.
Biri — arxivlardagi hujjatlarda, davriy matbuot sahifalarida, risolalarda aks etgan
ma’lumotlarki, ular ko’pincha zamonasozlik ruhi bilan sug’orilgan bo’ladi.
Bunday manbalar asta-sekin tarix sandig’ining tubiga cho’kib, unutila boradi,
muayyan gismigina tarixshunoslarning tadgiqot ob’ektiga aylanadi.

Ikkinchisi — tarixni bevosita boshidan kechirgan, turli vogealarga guvoh
bo’lganlarning xotiralari bo’lib, ular ham 0’z ko’zi bilan ko’rmsagan, 0’zi ishtirok

etmagan avlodga ko’pincha ertak, rivoyat bo’lib tuyula boshlaydi.

Nihoyat, yana bir tarix bor. U ham bo’lsa, badiiy adabiyotda obrazli kechinmalar
orqali o’z aksini topgan tarix bo’lib, keng ommaga qaratilgani bilan alohida
ahamiyatga molik. Tarixning bu shakli kitobxon ko’z oldida davrni butun
murakkabliklari, fojealari va iztiroblari bilan yorgin namoyon etish qudratiga,

sehriga egadir”[11.3]



O’zbekiston xalqg shoiri ijodiga nisbatan Abdulla A’zamov aytgan ana shu
tarifda aytilgan tarixiylikni biz hammadan ham ko’p “O’tgan kunlar”da ko’ramiz,

desak, mubolag’a bo’Imaydi.

Oybek "Qutlug® qon" romanida Qodiriy boshlab bergan tarixiy roman
an’analarini rivojlantirdi va "Navoiy" romani bilan tarixiy-biografik roman janriga
tamal toshini qo‘ydi. Keyinchalik O.Yoqubov "Ulug‘bek xazinasi", P. Kodirov
"Yulduzli tunlar", Muhammad Ali "Sarbadorlar" romanlari bilan tarixiy roman
janrini yangi bosqichga olib chigdilar. Dramaturgiyada tarixiy mavzuda asar
yozish tajribasini Fitrat "Abulfayzxon" tragediyasi bilan boshlab berdi.
Keyinchalik shu janrda Uyg‘un va Izzan Sultonning "Alisher Navoiy", Hamid
Olimjonning "Muganna", Shayxzodaning "Jaloliddin Manguberdi" va "Mirzo
Ulug‘bek", Abdulla Oripovning "Sohibqiron" singari tragediyalari vujudga keldi
va bu asarlar tarixiy shaxs obrazini yaratishda dramaturgiyaning badiiy
imkoniyatlari katta ekanini namoyish etdi. She’riyatda esa turli davrlarda Rafik
Mo‘minning "Qapchig‘ay", Oybekning "Navoiy" va "Hamza", Sulton Jo‘raning
"Bruno", Usmon Azimning "Xalil Sulton", Azim Suyunning "Sarbadorlar" singari
dostonlari yaratilib, ular tarixiy mavzudagi dostonlarning badiiy tamoyillarini

belgilab berdi.
XULOSALAR

Xulosa qilib shuni aytish mumkinki badiiy adabiyot ommaviylik
xususiyatiga egaligi sabab, unda keltirilgan tarixiy faktlar keng omma tomonidan
mutolaa gilinadi va shu tariga ma’lum bir hudud va xalgning konkret zamon bilan
bog’liq bo’lgan o’tmish sirlaridan tarix faniga unchalik gizigmaydigan kitobxon
ham xabardor bo’ladi. Tatixchi mutaxassis olimlar tomonidan yaratilgan tarixiy
faktlarga asoslangan ilmiy asarlar esa fagat shu soha vakillarinigina giziqtiradi.
Xonlik davridagi tarixiy voqgealardan o‘zbek xalgining aksariyat gismi tarix
kitoblarini o‘qib emas Abdulla Qodiriyning “O‘tkan kunlar” romanini gayta gayta
o‘qish orqali habardor bo‘lganlar. Tarixiy mavzudagi asarlar orqali kitobxonlar

tarixiy o‘tmishdagi muhim vogealar, tarixiy shaxslar hayoti va faoliyati bilan



tanishadilar, ularda o‘z xalgining tarixiy o‘tmishiga nisbatan hurmat tuyg‘usi
paydo bo‘ladi va shu orqgali ijodkor  ma’rifatli avlodni tarbiyalash; o‘z
zamondoshlarini tarixiy o‘tmish vogealaridan va tarixiy shaxslarning hayoti va
faoliyatidagi ibratli tomonlardan saboq olishga undashdek muhim vazifani
uddalaydi. Tarixiy mavzuda yaratilgan har ganday badiiy asar oradan har qancha
vaqt o’tmasin, ham badiiyligi sabab, ham ozida tarixiy faktlarni mujassam
etganligi sabab o’quvchilar e’tiborini o‘ziga tortaveradi va shu sabab ular xorijiy

tillarga to’xtovsiz, qayta-qayta tarjima qilinadi.

